
పరమయోగివిలాసము.












జేకొని యేగడించినధనం బెల్ల

నీకుఁ గా కేరికి నిర్మలాచార!

సిరిమించ నీవలసినధనం బిత్తు

నరుదెమ్ము కాంచికి ననుమాన మెడలి

యన విని మేల్కాంచి యల వారిఁ గాంచి

వినుఁడు కాంచికి నాదు వెంట నేతెండు

ఏ తేర మీధనం బెంతయు నిత్తు

దైతేయరిపునాన తప్పదు వినుఁడు

అనుఁడు చోళామాత్యు లక్కజ మంది

యనయంబు హర్షించి యాత్మ నొండురులు

ఎప్పు డీఘనుఁ డిందిరేశుపై నాన

తప్పఁడు తలమీఁదఁ దారివచ్చినను

అనుచు నాత్మల నొచ్చి రట్లకా కనుచు

ననయంబు హర్షించి యతనిఁ దోకొనుచుఁ

జనిరి కాంచికి నంత శాత్రవాంతకుఁడు

తనదుముంగల నొప్పు దైతేయవరదు

వనమాలి గజరాజవరదు నావరదుఁ

గనికరములు మోడ్చి కనికరం బొదవ

వనజలోచన! భక్తవత్సల! శౌరి!

దనుజారి! హరి! తండ్రితండ్రి! నాతండ్రి!

